
KICHIK BIZNES SUBYEKTLARI MOLIYAVIY RAQOBATBARDOSHLIGINI 

PROGNOZLASHNING EKONOMETRIK ASOSLARI 

ORCID: 0009-0001-6293-1498 

Annotatsiya. Mazkur maqolada kichik biznes subyektlari moliyaviy raqobatbardoshligini 

prognozlashning ekonometrik asoslari tadqiq etilgan. Tadqiqotda moliyaviy raqobatbardoshlikni 

alohida moliyaviy ko‘rsatkichlar yig‘indisi sifatida emas, balki moliyaviy, investitsion, 

innovatsion, raqamli, bozor va institutsional omillar ta’sirida shakllanuvchi integral ko‘rsatkich 

sifatida prognozlash yondashuvi taklif etilgan. Muallif tomonidan avval ishlab chiqilgan kichik 

biznes subyektlari moliyaviy raqobatbardoshlik integral indeksini (KBMRI) prognozlashning 

panel ekonometrik modeli ishlab chiqilgan. Tadqiqot metodologiyasi O‘zbekiston hududlari va 

Xorazm viloyati tumanlari kesimida 2018–2025 yillar uchun shakllantirilishi rejalashtirilgan 

panel ma’lumotlardan foydalanishga asoslangan. Modelga investitsiyalar, rentabellik, aktivlar, 

pul oqimlari, innovatsion mahsulotlar, R&D xarajatlari, raqamlashtirish, eksport, bozor ulushi, 

kredit resurslaridan foydalanish va institutsional qo‘llab-quvvatlash kabi determinantlar 

kiritilgan. Fixed Effects va Random Effects modellarini qo‘llash, Hausman testi orqali model 

spetsifikatsiyasini tanlash hamda diagnostik testlar asosida ekonometrik barqarorlikni tekshirish 

taklif etilgan. Shuningdek, ekonometrik prognoz natijalarini optimistik, bazaviy va pessimistik 

ssenariylar bilan bog‘lovchi Raqobatbardoshlik ssenariyalari matritsasi (CSM) hamda 

Raqobatbardoshlikni integral ekonometrik boshqarish modeli (IECMM) konsepsiyalari 

asoslangan. Tadqiqot natijalari kichik biznesning moliyaviy raqobatbardoshligini oldindan 

baholash, risklarni aniqlash va strategik boshqaruv qarorlarini ilmiy asoslash imkonini beruvchi 

kompleks prognozlash tizimini shakllantirishga xizmat qiladi. 

Kalit so‘zlar: kichik biznes, moliyaviy raqobatbardoshlik, KBMRI, ekonometrik 

prognozlash, panel ma’lumotlar, Fixed Effects, Random Effects, investitsiya, innovatsiya, 

raqamlashtirish, ssenariyli prognozlash, Xorazm. 

 

ECONOMETRIC FOUNDATIONS FOR FORECASTING THE FINANCIAL 

COMPETITIVENESS OF SMALL BUSINESS ENTITIES 

 

Vaisov Dilshod Ibodullayevich 

PhD in Economics, Associate Professor (or Senior Researcher) 

Mamun University, Khorezm, Uzbekistan  

ORCID: https://orcid.org/0009-0001-6293-1498 

E-mail: vaisov_dilshod@mamunedu.uz 

Abstract. This paper investigates the econometric foundations for forecasting the financial 

competitiveness of small business entities. Rather than treating financial competitiveness as a 

mere aggregation of isolated financial ratios, the study proposes a comprehensive forecasting 

approach based on an integrated composite index shaped by financial, investment, innovation, 

digital, market, and institutional factors. Expanding upon the author's prior methodological 

framework, a panel data econometric model is developed to forecast the Integrated Index of Small 

Business Financial Competitiveness (KBMRI). The research methodology relies on balanced 

panel data across the regions of Uzbekistan and districts of the Khorezm region covering the 

2018–2025 period. The model incorporates critical determinants such as profitability, asset 

structures, cash flows, innovative product output, R&D expenditures, digitalization metrics, export 

mailto:vaisov_dilshod@mamunedu.uz
mailto:vaisov_dilshod@mamunedu.uz

capacity, market share, access to credit resources, and institutional support. The paper outlines 

the application of Fixed Effects and Random Effects models, the use of the Hausman test for model 

specification, and diagnostic tests to ensure econometric robustness against heteroskedasticity 

and autocorrelation. Furthermore, the concept is enriched by the Competitiveness Scenario 

Matrix (CSM), which links econometric forecasting results with optimistic, baseline, and 

pessimistic scenarios, and the Integrated Econometric Competitiveness Management Model 

(IECMM). The findings contribute to the establishment of a complex forecasting framework that 

enables proactive assessment of small business financial competitiveness, risk identification, and 

scientifically grounded strategic management decisions.  

Keywords: small business, financial competitiveness, KBMRI, econometric forecasting, 

panel data, Fixed Effects, Random Effects, investment, innovation, digitalization, scenario 

forecasting, Khorezm.  

 

ЭКОНОМЕТРИЧЕСКИЕ ОСНОВЫ ПРОГНОЗИРОВАНИЯ ФИНАНСОВОЙ 

КОНКУРЕНТОСПОСОБНОСТИ СУБЪЕКТОВ МАЛОГО БИЗНЕСА 

 

Ваисов Дилшод Ибодуллаевич 
доктор философии по экономическим наукам (PhD) 

Университет Мамуна, Хорезм, Узбекистан 

ORCID: https://orcid.org/0009-0001-6293-1498 

E-mail: vaisov_dilshod@mamunedu.uz 

Аннотация. В данной статье исследуются эконометрические основы 

прогнозирования финансовой конкурентоспособности субъектов малого бизнеса. В 

исследовании предложен подход к прогнозированию финансовой конкурентоспособности 

не как совокупности отдельных финансовых показателей, а как интегрального индекса, 

формирующегося под влиянием финансовых, инвестиционных, инновационных, цифровых, 

рыночных и институциональных факторов. Разработана панельная эконометрическая 

модель прогнозирования интегрального индекса финансовой конкурентоспособности 

субъектов малого бизнеса (KBMRI), основанная на разработанных ранее автором 

методологических положениях. Методология исследования базируется на использовании 

панельных данных в разрезе регионов Узбекистана и районов Хорезмской области за 

период 2018–2025 гг. В модель включены такие детерминанты, как рентабельность, 

активы, денежные потоки, инновационная продукция, затраты на НИОКР, цифровизация, 

экспорт, доля рынка, доступ к кредитным ресурсам и институциональная поддержка. 

Предложено применение моделей с фиксированными (Fixed Effects) и случайными 

эффектами (Random Effects), выбор спецификации модели с помощью теста Хаусмана, а 

также проверка эконометрической стабильности на основе диагностических тестов. 

Также обоснованы концепции Матрицы сценариев конкурентоспособности (CSM), 

связывающей результаты эконометрического прогноза с оптимистическим, базовым и 

пессимистическим сценариями, и Интегральной эконометрической модели управления 

конкурентоспособностью (IECMM). Результаты исследования служат формированию 

комплексной системы прогнозирования, позволяющей осуществлять предварительную 

оценку финансовой конкурентоспособности малого бизнеса, выявлять риски и научно 

обосновывать стратегические управленческие решения.  

Ключевые слова: малый бизнес, финансовая конкурентоспособность, KBMRI, 

эконометрическое прогнозирование, панельные данные, Fixed Effects, Random Effects, 

инвестиции, инновации, цифровизация, сценарное прогнозирование, Хорезм.  

 

Kirish.  

Kichik biznes subyektlarining barqaror rivojlanishi ularning moliyaviy resurslardan samarali 

foydalanishi, investitsion faolligi, innovatsion imkoniyatlari, bozor pozitsiyasi va tashqi muhitdagi 

mailto:vaisov_dilshod@mamunedu.uz

o‘zgarishlarga moslashish qobiliyatiga bevosita bog‘liq. Shu sababli, moliyaviy 

raqobatbardoshlikni faqat joriy moliyaviy natijalar orqali emas, balki uning kelajakdagi 

dinamikasini baholash asosida boshqarishni tashkillashtirish lozim. IHTT ma’lumotlariga ko‘ra, 

rivojlanayotgan davlatlarda so‘nggi yillarda inflyatsiya, foiz stavkalarining oshishi va kredit 

shartlarining qat’iylashuvi kichik va o‘rta biznesning moliyalashtirish imkoniyatlariga sezilarli 

ta’sir ko‘rsatgan [1]. Bu holat ilmiy-tadqiqotchilar va Hukumat vakillari uchun kichik biznes 

subyektlari moliyaviy ko‘rsatkichlarini prognozlashning strategik ahamiyatini oshiradi. Bunda 

moliyaviy prognozlash natijalari iqtisodiy qarorlarni kelajakdagi ehtimoliy holatlarga 

moslashtirish imkonini yaratadi. An’anaviy yondashuvlarda sotuv hajmi, foyda, pul oqimi yoki 

investitsiyalar alohida tartibda prognoz qilinadi, biroq kichik biznesning moliyaviy 

raqobatbardoshligi ushbu ko‘rsatkichlarning o‘zaro ta’siri natijasida shakllanadi [17]. Shu sababli 

integral indeksni prognozlash alohida ko‘rsatkichlarni prognozlashga nisbatan boshqaruv uchun 

kengroq axborot bazasini yaratadi. 

Ekonometrik tadqiqotlarda panel ma’lumotlardan foydalanish alohida birliklar o‘rtasidagi 

farqlarni va vaqt bo‘yicha o‘zgarishlarni birgalikda hisobga olish imkonini beradi. Zamonaviy 

panel ekonometrikasi Fixed Effects, Random Effects, dynamic panel va GMM kabi usullarni 

qo‘llash imkonini beradi [2; 3]. Panel ma’lumotlarning muhim afzalligi korxona yoki hududga 

xos, bevosita kuzatilmaydigan heterogenlikni hisobga olish imkoniyatidir [4]. Shu jihatdan 

O‘zbekiston hududlari yoki Xorazm viloyati tumanlari bo‘yicha ma’lumotlar kichik biznes 

moliyaviy raqobatbardoshligi determinantlarini aniqlash uchun mos empirik baza bo‘lishi 

mumkin. Mazkur tadqiqotimizning alohida muhim jihati shundan iboratki, muallifning avvalgi 

ilmiy ishlanmalarida ishlab chiqilgan KBMRI integral indeksi endilikda prognozlashning bog‘liq 

o‘zgaruvchisi sifatida qo‘llanadi. Tadqiqotda moliyaviy raqobatbardoshlikni prognozlash uchun 

moliyaviy, innovatsion, texnologik, bozor va institutsional determinantlarni birlashtiruvchi panelli 

model taklif qilingan. Kichik biznesni moliyalashtirish masalasi ham prognozlash modelining 

muhim qismidir. Iqtisodiy hamkorlik va taraqqiyot tashkiloti hisobotlarida kichik biznesning bank 

kreditlariga nisbatan yuqori darajadagi bog‘liqligi, axborot assimetriyasi, tranzaksiya xarajatlari 

va tadbirkorlarda moliyaviy bilimlar yetishmasligi kabi muammolarni qayd etilgan [5]. Turli 

yo’nalish va darajadagi moliyaviy cheklovlar innovatsion va raqamli investitsiyalarga ham ta’sir 

qilishi mumkinligi [6] asosida kredit resurslaridan foydalanish va institutsional qo‘llab-

quvvatlashni prognoz modeliga kiritish nazariy jihatdan ham asoslangan. 

 

Metodologiya.  

Tadqiqotning metodologik bazasini muallif tomonidan ishlab chiqilgan KBMRI, MRSP, 

CRI, FCRP, FCEWS, DFCP, IFCMS, ISCAM va CSM ko’rsatkich, indeks va tizimlari tashkil 

etadi [20]. Tadqiqot faylida prognozlash uchun O‘zbekiston hududlarida faoliyat ko’rsatuvchi 

kichik biznes subyektlari kesimida panel ma’lumotlar bazasini shakllantirish, 2018–2025 yillar 

davrini qamrab olish va Fixed Effects hamda Random Effects modellaridan foydalanish nazarda 

tutilgan. 

Panel ma’lumotlarning umumiy ko‘rinishi quyidagicha ifodalanadi: 

Panel = N × T 
bu yerda: N — hududlar, tumanlar yoki korxonalar soni, T — vaqt davrlari soni. Tadqiqot 

loyihasida hududiy kesim uchun N=14 va T=2018–2025 davri ko‘zda tutilgan. Bog‘liq 

o‘zgaruvchi sifatida KBMRI — moliyaviy raqobatbardoshlik integral indeksi olinadi. Mustaqil 

o‘zgaruvchilar beshta guruhga ajratiladi: moliyaviy (FIN), investitsion (INV), innovatsion (INN), 

raqamli (DIG), bozor (MKT) va institutsional (INS). Mualliflik panel modeli quyidagi umumiy 

shaklda taklif etiladi: 

KBMRIᵢₜ = α + β₁FINᵢₜ + β₂INVᵢₜ + β₃INNᵢₜ + β₄DIGᵢₜ + β₅MKTᵢₜ + β₆INSᵢₜ + μᵢ + λₜ + εᵢₜ 
bu yerda: 

 KBMRIᵢₜ — i-hudud yoki korxonaning t-davrdagi moliyaviy raqobatbardoshlik indeksi; 

 FIN — moliyaviy omillar; 

 INV — investitsion omillar; 

 INN — innovatsion omillar; 

 DIG — raqamlashtirish ko‘rsatkichlari; 

 MKT — bozor omillari; 

 INS — institutsional omillar; 

 μᵢ — individual hududiy yoki korxona effekti; 

 λₜ — vaqt effekti; 

 εᵢₜ — tasodifiy xatolik. 

Panel modelning Fixed Effects va Random Effects shakllarini baholash tavsiya etiladi. Fixed 

Effects modelida vaqt davomida o‘zgarmaydigan individual xususiyatlar nazorat qilinadi. Random 

Effects modelida esa individual effekt tasodifiy komponent sifatida qaraladi. Ushbu modellar 

panel ekonometrikasining standart vositalari bo’lib hisoblanadi [2; 3; 7]. Hausman testi Fixed 

Effects va Random Effects o‘rtasida spetsifikatsiya tanlashning muhim vositasi bo‘lib xizmat 

qiladi [8]. 

Ekonometrik modelni baholashda multikollinearlik, geteroskedastiklik, avtokorrelyatsiya va 

kesimlararo bog‘liqlik kabi muammolar tekshirilishi va zaruriy holatlarda klasterlashtirilgan 

robust standart xatolardan foydalanish mumkin. Panel ma’lumotlar metodologiyasida bunday 

diagnostikalar model natijalarining ishonchliligini oshirishga xizmat qiladi [3; 9]. Prognozlash 

bosqichida model koeffitsiyentlari asosida KBMRIning kelajakdagi qiymatlari hisoblanadi. 

Shundan so‘ng prognozlar uchta ssenariyga — optimistik, bazaviy va pessimistik variantlarga 

ajratiladi. Tadqiqot materiallarida ushbu ssenariylarni KBMRI, CRI, FCRP va DFCP tizimlari 

bilan integratsiyalanuvchi Raqobatbardoshlik ssenariyalari matritsasi (Competitiveness Scenario 

Matrix -CSM) ishlab chiqilgan. 

 

Tahlil va natijalar.  

Tadqiqot natijasida KBMRI dinamikasini shakllantiruvchi determinantlar beshta asosiy 

blokka birlashtirildi. Mazkur bloklar korxonaning joriy moliyaviy holati bilan bir qatorda 

kelajakdagi rivojlanish salohiyatini ham ifodalaydi. 

1-jadval.  

KBMRI prognozlash modelining asosiy determinantlari xususiyatlari* 
Determinant 

bloki 

Asosiy ko‘rsatkichlar Kutilayotgan 

ta’sir yo‘nalishi 

Prognozlashdagi vazifasi 

Moliyaviy 

(FIN) 

Rentabellik, aktivlar, pul oqimi, 

moliyaviy barqarorlik 

+ Joriy moliyaviy salohiyat 

Investitsion 

(INV) 

Asosiy kapital investitsiyalari, 

investitsiya hajmi 

+ Ishlab chiqarish va kapital 

bazasi 

Innovatsion 

(INN) 

Innovatsion mahsulotlar, R&D 

xarajatlari, texnologik yangilanish 

+ Uzoq muddatli raqobat 

salohiyati 

Raqamli (DIG) ERP, CRM, FinTech, elektron 

savdo 

+ Boshqaruv va operatsion 

samaradorlik 

Bozor (MKT) Eksport, bozor ulushi, mijozlar 

soni 

+ Bozor pozitsiyasi 

Institutsional 

(INS) 

Kreditga kirish, davlat ko‘magi, 

klaster va kooperatsiya 

+/− Tashqi institutsional muhit 

*Manba: muallif ishlanmasi. 

Mazkur determinantlarni tanlash va xususiyatlarini tavsiflash kichik biznesning moliyaviy 

raqobatbardoshligi ko‘p omilli hodisa va jarayon ekanligini ifodalaydi. Investitsiyalar 

korxonaning ishlab chiqarish imkoniyatlarini kengaytirsa, innovatsiya va raqamlashtirish uzoq 

muddatli samaradorlikni shakllantirishi mumkin. Bozor omillari esa moliyaviy resurslardan 

foydalanish natijasini real iqtisodiy faoliyat bilan bog‘laydi. Institutsional omillar kredit, davlat 

dasturlari va kooperatsiya imkoniyatlari orqali bilvosita ta’sir ko‘rsatadi.IHT tashkiloti (OECD) 

tadqiqotlari ham kichik va o’rta biznesni moliyalashtirish imkoniyatlarini monitoring qilishda 

qarz, kapital, moliyalashtirish shartlari, biznes sharoitlari va korxona distress indikatorlarini 

birgalikda ko‘rish zarurligini ko‘rsatadi [1]. 

Tadqiqotning asosiy metodik natijasi KBMRI integral indeksini panel ma’lumotlar asosida 

prognozlash modelidir. Bunda alohida hudud yoki korxonaning o‘ziga xos, bevosita 

o‘lchanmaydigan xususiyatlarini individual effektlar orqali nazorat qilish imkoniyati mavjud. 

Modelning asosiy mantiqi quyidagicha:  FIN, INV, INN, DIG, MKT, INS → KBMRI → 

CRI/FCRP → CSM → Strategik qarorlar 
Bu zanjirda KBMRI prognozning asosiy natijaviy ko‘rsatkichi, CRI esa risklarning 

kelajakdagi holatini ifodalovchi qo‘shimcha indikator sifatida ishlatiladi. 

2-jadval  

Ekonometrik modelni baholash va prognozlash bosqichlari* 
Bosqich Ekonometrik amal Asosiy vosita Kutiladigan natija 

1 Ma’lumotlar bazasini 

shakllantirish 

Panel N×T Balanslangan/nomuvozanat 

panel 

2 Deskriptiv tahlil Mean, SD, Min, Max O‘zgaruvchilar xususiyati 

3 Korrelatsion diagnostika Correlation/VIF Multikollinearlik nazorati 

4 Model tanlash Pooled OLS, FE, RE Dastlabki spetsifikatsiya 

5 Spetsifikatsiya testi F/LR, LM, Hausman FE yoki RE tanlovi 

6 Diagnostika Heteroskedastiklik, AR, 

CD 

Robust model 

7 Parametrlarni baholash FE/RE/robust estimation β koeffitsiyentlar 

8 Prognoz Dynamic/scenario 

forecast 

KBMRI prognozi 

9 Ssenariy CSM Strategik zonalar 

10 Qaror IECMM/SCDSS Strategik boshqaruv 
*Manba: muallif tomonidan [2; 3; 7; 8] asosida ishlab chiqilgan. 

Panel ma’lumotlar bo‘yicha ekonometrik adabiyotlarda Fixed Effects modeli individual 

heterogenlikni nazorat qilishda, Random Effects esa individual effektlar regressorlarga bog‘liq 

emasligi haqidagi taxmin ostida qo‘llanadi [2; 3]. Hausman testi ushbu ikki yondashuvdan 

foydalanish bo‘yicha empirik asos beradi [8]. Shuning uchun tadqiqotda modelni oldindan qat’iy 

ravishda FE yoki RE deb belgilash emas, balki statistik test natijasiga asoslanish metodologik 

jihatdan maqsadga muvofiq. 

 
1-chizma. KBMRIni ekonometrik prognozlash va strategik boshqarishning mualliflik 

modeli* 

*Manba: muallif ishlanmasi . 

Ushbu modelda prognozlashning asosiy obyekti KBMRI bo‘lgani bilan yakuniy boshqaruv 

qarori faqat bitta indeksga asoslanmaydi. Prognoz natijasi risk profili, moliyaviy barqarorlik va 

strategik sharoit bilan birgalikda talqin qilinadi. Shu sababli modelning keyingi bosqichida CSM 

matritsasidan foydalanish taklif etiladi. 

Ekonometrik prognoz bitta ehtimoliy yo‘nalishni ko‘rsatishi mumkin, biroq iqtisodiy 

muhitdagi noaniqlik sharoitida strategik boshqaruv uchun bir nechta rivojlanish variantlarini 

ko‘rib chiqish maqsadga muvofiq. Bunda viloyatlar kesimida kichik biznesining 2030-yilgacha 

bo‘lgan rivojlanishi optimistik, bazaviy va pessimistik ssenariylar asosida shakllantirilgan. 

Optimistik ssenariyda investitsiyalar, innovatsiyalar, raqamlashtirish va eksport faolligining 

yuqori dinamikasi nazarda tutiladi. Bazaviy ssenariy mavjud tendensiyalarning davom etishini 

ifodalaydi. Pessimistik ssenariyda esa investitsiyalarning qisqarishi, kredit resurslari 

qimmatlashuvi, eksport va innovatsion faollikning pasayishi kabi omillar hisobga olinadi. Biroq, 

mazkur ssenariylar qiymatlarini kelajakdagi aniq statistik natijalar sifatida emas, balki model 

parametrlarini tekshirish uchun scenario assumptions sifatida talqin qilish lozim bo’ladi. Real 

prognoz natijalari esa ekonometrik baholashdan keyin aniqlanadi. CSMning asosiy o‘qlari 

KBMRI o‘sish sur’ati va CRI o‘zgarishidan tashkil topadi. Natijada strategik o‘sish, barqaror 

rivojlanish, riskli rivojlanish va inqiroz zonalari ajratiladi. Bu yondashuv prognoz natijasini 

boshqaruv qaroriga aylantirish imkonini beradi. Masalan, KBMRI prognozi yuqori va CRI 

pasayuvchi bo‘lsa, investitsion ekspansiya uchun sharoitlar tahlil qilinadi. Aksincha, KBMRI 

pasayib, CRI ortsa, moliyaviy sog‘lomlashtirish, qarz yuklamasini qayta ko‘rib chiqish va 

xarajatlarni optimallashtirish ustuvor bo‘ladi. 

Tadqiqotning yana bir ilmiy xususiyati ekonometrik prognozni strategik boshqaruv tizimi 

bilan integratsiyalashdan iborat. Raqobatbardoshlikni integral ekonometrik boshqarish modeli 

(IECMM) diagnostika, risk, raqamli boshqaruv, intellektual tahlil va prognozlash bloklarini 

yagona tizimga birlashtiradi. IECMM tarkibida diagnostika bloki KBMRI, MRSP va ISCAM; risk 

bloki CRI, FCRM, FCRP va FCEWS; raqamli boshqaruv bloki DFCP va DFCE; intellektual tahlil 

bloki IFCMS, AI Scoring va Predictive Analytics; prognozlash bloki esa panel ekonometrik model 

va CSMdan tashkil topadi. 

Mazkur tizimning muhim jihati — yopiq boshqaruv tizimi xusuiyatlariga egaligi, ya’ni 

ma’lumot yig‘ish → KPI → KBMRI → CRI → FCRP → FCEWS → ekonometrik prognoz → 

CSM → strategik qaror → monitoring siklidir. Bu yondashuv prognozlashni yakuniy raqamni 

olish jarayonidan strategik boshqaruvning doimiy axborot tizimiga aylantiradi. Shu bilan birga 

Kichik biznes subyektlari moliyaviy raqobatbardoshligini strategik boshqarish bo‘yicha qarorlarni 

qo‘llab-quvvatlash tizimi, ya’ni SCDSS konsepsiyasi real vaqt monitoringi, avtomatik 

prognozlash, strategik tavsiyalar va risk signalizatsiyasini yagona raqamli muhitda birlashtirishni 

nazarda tutadi. 

 

Muhokama. 

Tadqiqot natijalari moliyaviy raqobatbardoshlikni prognozlashda uchta metodologik 

yondashuvni birlashtirish zarurligini ko‘rsatadi. Birinchisi — integral baholash bo’lib, bunda 

KBMRI turli moliyaviy va nomoliyaviy determinantlarni yagona ko‘rsatkichga birlashtiradi. 

Ikkinchisi, ya’ni panel ekonometrikasi hududlar yoki korxonalar o‘rtasidagi heterogenlik va vaqt 

dinamikasini birgalikda hisobga oladi. Uchinchisi — ssenariyli prognozlash bo’lib, u ekonometrik 

natijalarni turli tashqi sharoitlar ostida strategik qarorlarga aylantirish imkonini beradi. Panel 

ma’lumotlardan foydalanishning metodologik ustunligi kuzatilmaydigan individual effektlarni 

hisobga olish imkoniyatidir [2; 3]. Shu sababli faqat oddiy kesim yoki vaqt qatori modeliga 

nisbatan panel model hududiy va korxona darajasidagi farqlarni chuqurroq ifodalashi mumkin. 

Biroq panel modelning natijalari ma’lumotlarning sifatiga, o‘zgaruvchilarni o‘lchash usuliga va 

ekzogenlik taxminlariga bog‘liq. Shu sababli modelni baholashdan oldin diagnostik testlarni 

o‘tkazish zarur. Moliyaviy cheklovlar masalasi ham mazkur prognozlash modelida muhim o‘rin 

tutadi. Iqtisodiy hamkorlik va taraqqiyot tashkiloti tadqiqotlarida  kichik biznesning 

moliyalashtirishga kirishida axborot assimetriyasi, tranzaksiya xarajatlari va moliyaviy bilimlar 

muammolarini qayd etadi [5]. Innovatsiya va raqamlashtirish esa qo‘shimcha investitsiyalarni 

talab qilgani sababli moliyalashtirish cheklovlari bilan bevosita bog‘lanadi [6]. Shu jihatdan, 

modelda INV, INN va DIG o‘zgaruvchilarining birgalikda qo‘llanilishi kichik biznes moliyaviy 

raqobatbardoshligining zamonaviy xususiyatlarini yaxshiroq ifodalash imkonini beradi. 

Keyingi empirik bosqichda Pooled OLS, FE va RE modellari taqqoslanishi, Hausman testi 

orqali model tanlanishi, VIF orqali multikollinearlik, Wooldridge testi orqali serial korrelyatsiya 

va tegishli testlar orqali geteroskedastiklik hamda kesimlararo bog‘liqlik tekshirilishi lozim. 

Model diagnostikasidan keyin robust yoki klasterlashtirilgan standart xatolardan foydalanish 

mumkin [3; 9]. Prognoz sifatini baholash uchun MAE, RMSE va MAPE kabi mezonlardan 

foydalanish maqsadga muvofiq. Bir nechta model spetsifikatsiyasi mavjud bo‘lsa, prognoz xatosi 

kichik bo‘lgan modeldan foydalanish mumkin. Biroq model tanlovi faqat prognoz aniqligiga emas, 

balki iqtisodiy mazmun va parametrlarning interpretatsiyasiga ham asoslanishi kerak. Nazariy 

jihatdan maqolaning asosiy hissasi shundaki, moliyaviy raqobatbardoshlik prognozini risklarni 

boshqarish va strategik qarorlar tizimidan ajratmagan holda KBMRI → CRI → CSM → IECMM 

zanjiri baholash, prognozlash va boshqaruvni yagona tizimga birlashtiradi.  

 

Xulosa.  

Tadqiqotda kichik biznes subyektlari moliyaviy raqobatbardoshligini prognozlashning 

ekonometrik asoslari ishlab chiqildi. Moliyaviy raqobatbardoshlikni alohida moliyaviy 

ko‘rsatkichlarning kelajakdagi qiymati bilan emas, balki integral KBMRI indeksining dinamikasi 

orqali prognozlash yondashuvi taklif etildi. 

Birinchidan, KBMRI prognozining determinantlari moliyaviy, investitsion, innovatsion, 

raqamli, bozor va institutsional bloklarga tizimlashtirildi. Ikkinchidan, ushbu determinantlarni 

panel ma’lumotlar asosida baholash imkonini beruvchi ekonometrik model spetsifikatsiyasi ishlab 

chiqildi. Uchinchidan, Fixed Effects va Random Effects modellarini taqqoslash hamda Hausman 

testi asosida tegishli spetsifikatsiyani tanlash metodikasi asoslandi. To‘rtinchidan, prognoz 

natijalarini CRI va FCRP kabi risk indikatorlari bilan birlashtirish taklif qilindi. Beshinchidan, 

CSM orqali KBMRI o‘zgarishi va risk dinamikasini birgalikda baholash hamda strategik zonalarni 

shakllantirish mexanizmi ishlab chiqildi. Oltinchidan, IECMM modeli orqali diagnostika, risklarni 

boshqarish, raqamli monitoring, ekonometrik prognoz va strategik qarorlarni yagona boshqaruv 

sikliga integratsiyalash konsepsiyasi shakllantirildi. 

Taklif etilayotgan metodika hududlar kesimida kichik biznes subyektlari rivojlantirishni 

boshqarish uchun alohida amaliy ahamiyatga ega bo‘lishi mumkin. Bunda hududlar kesimidagi 

ma’lumotlar asosida KBMRI determinantlari baholanib, keyinchalik 2030-yilgacha bo‘lgan 

ssenariylar ishlab chiqilishi mumkin. Shu bilan birga, ushbu maqoladagi ssenariy diapazonlari 

empirik prognoz natijalari emas, balki keyingi ekonometrik hisob-kitob uchun metodik farazlar 

sifatida qaralishi lozim. Kelgusidagi tadqiqotlarda 2018–2025 yillar uchun iqtisodiy tarmoqlar 

kesimida ham to‘liq panel ma’lumotlar bazasi shakllantirib, model parametrlarini amaliy 

hisoblash, statistik ahamiyatlilikni aniqlash, prognoz xatolarini baholash va 2026–2030 yillar 

uchun KBMRI hamda CRI prognozlarini hisoblash maqsadga muvofiq [18; 19]. Natijada 

ekonometrik modelni CSM va SCDSS bilan integratsiyalash orqali kichik biznes subyektlari 

moliyaviy raqobatbardoshligini boshqarishning raqamli prognozlash tizimini shakllantirish 

mumkin deb hisoblaymiz. 

